
[D1r] Et elle moy tant que peult plus.
Le Duc
Or me dictes doncque au surplus
Comment voulez vous que vous croye:
Scet nul fors vous deux la voye?
Je vous prie dites le moy.
Le Chevalier
Certes, mon seigneur, par ma foy
Creature qui soit nee
Le Duc
Comment est doncques vostre allee,
Ne comment avez lieu et temps?
Le Chevalier
Par ma foy, mon seigneur, par sens,
Quant il est temps que à elle aille
Ung petit chien si vient sans faille
Cheminant du long du vergier,
Lors y puis entrer sans dangier:
Vela ainsi que nous faisons.
Le Duc
Vous me dictes bonnes raisons,
Mais par bonne amour je vous prie
Que me menez sans villennye
Avec vous, que mieulx seur soye

Plus cher mourir certes vouldroye

